
   Пырсан-пырсан пуш урамра пĕр карчăк

Мана тĕл пулчĕ ашăм çул çинче.

Шур юр çине вăл тарăн йĕр хăварчĕ,

Çав йĕр паян та куçăм умĕнче.



Мăн çурчĕ пушă... Кинеми пĕчченçĕ

Тăрса юлайнă Çимĕк тĕлĕнче.

Хутран-ситрен илсе килет те пенси,

Хĕр-почтальон пулать ун килĕнче.



Ури утать-ха хальлĕхе, çын сывă,

Кайран, утаймасан, мĕн тумалла?

Ак мĕн çинчен кичем пуçланчĕ сăвă

Курма пырсассăн аякри яла.



Унччен кунта кĕрленĕ çамрăк халăх,

Хаваслă пулнă аякри ялта.

Халь кун çинчен аса илни те кăлăх, —

Кунсем — каç евĕр, çутă çук малта.

